
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পঞ্চম পরিচ্ছেদ
৮৫


 রাজধানীতে উপস্থিত হইয়া মিঃ ব্লেক একটি দরিদ্র পল্লীতে প্রবেশ করিলেন। সেই পল্লীর অধিবাসীগণ সাধারণতঃ দুশ্চরিত্র; তাহারা অসৎ উপায়ে অর্থোপার্জ্জন করিত। এই পল্লীতে তিনি সর্ব্বপ্রথমে একজন স্থানীয় অধিবাসীর সহিত কয়েক মিনিটের জন্য সাক্ষাৎ করিয়া পুনর্ব্বার পথে বাহির হইলেন।

 তখন সাল্ভেরিটার অবস্থা কিরূপ, মিঃ ব্লেক তাহা জানিতে পারেন নাই। সাল্ভেরিটায় তখনও ঘোর অরাজকতা বর্তমান। পথে চলিতে চলিতে তিনি নিম্ন শ্রেণীর অনেক লোক দেখিতে পাইলেন; কেহ পথে দাঁড়াইয়া মাতলামি করিতেছিল, কেহ বা কাহারও গলায় ছুরী দিয়া কিরূপে তাহার সর্ব্বস্ব অপহরণকরিবে, সেই চেষ্টায় ঘুরিতেছিল।—কোনও দিকে শান্তি বা সুশৃঙ্খলার চিহ্নমাত্র ছিল না।

 সঙ্কীর্ণ গলির দুই পাশে নোংরা জীর্ণ কুটীর;—নাবিকেরা মদ্যপানে উন্মত্তপ্রায় হইয়া দলে দলে সেই পথে ঘুরিয়া বেড়াইতেছিল;তাহারা পরস্পরকে কুৎসিৎ ভাষায় গালি দিতেছিল, কোলাহল করিতে করিতে এক গৃহ হইতে গৃহান্তরে প্রবেশ করিতেছিল। রাত্রিকালে এমন জঘন্য স্থানে ভ্রমণ করিতে অত্যন্ত সাহসী লোকেরও সাহস হয় না। স্থানীয় কোনও ভদ্রলোক দায়ে পড়িয়াও সেখানে যাইতেন না; অপরিচিত বিদেশী ত দুরৈর কথা?

 মিঃ ব্লেক অত্যন্ত সতর্ক ভাবে চলিয়া অবশেষে একটি সুড়ঙ্গ-পথে প্রবেশ করিলেন। পোর্টো কষ্টায় এরূপ সুড়ঙ্গ-পথ অনেক আছে। মিঃ ব্লেক পূর্বে একাধিক বার পোর্টো কষ্টায় আসিয়াছিলেন, এবং এই সকল সুড়ঙ্গ-পথ তাঁহার কতকটা পরিচিত ছিল।

 মিঃ ব্লেক-দীর্ঘপথ অতিক্রম করিয়া অবশেষে একটি জীর্ণ অট্টালিকার দ্বারদেশে উপস্থিত হইলেন। বাড়ীটি দেখিয়া বোধ হয় না যে,

		 এই পাতা শেষ সম্পাদিত হয়েছে ০৭:১৬টার সময়, ১৯ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

